
- జయభేరి, హైదరాబాద్, జనవరి 8
కట్పల్లిలోని కేపీహెచ్ బీ  కాలనీ ఫోరం మాల్ సర్కిల్ వద్ద సోమవారం 
తెల్లవారుజామున ఓ కారు బీభత్సం సృష్టించింది. మాజీ మంత్రి ఇంద్ర-
కరణ్ రెడ్డి మేనల్లు డు అగ్రజ్  ఫుల్లు గా మద్యం సేవించి నలుగురు స్నే-
హితులతో కలిసి కారు నడిపి హల్ చల్ చేశాడు. ఈ క్రమంలో  రాంగ్ 
రూట్ లో కారును నడిపి ఓ బైక్ ను ఢీకొట్టగా.. ఇద్దరికి తీవ్ర గాయాల-
య్యాయి. సమాచారం అందుకున్న పోలీసులు అగ్రజ్ ను అరెస్ట్ చేసి 
బ్రీత్ అనలైజర్ పరీక్ష చేశారు. అందులో 90 శాతం ఆల్కహాల్ సేవించి-
నట్లు గా తేలింది. అగ్రజ్ సహచరులపైనా కేసు నమోదైంది. బాధితులు 
సేల్స్ మ్యాన్ బన్వరీలాల్ (24), మరో వ్యక్తి ధురుచంద్ (33)గా గు-
ర్తించారు.మరోవైపు, నగరంలోని బాలనగర్ లో సోమవారం జరిగిన 
రోడ్డు  ప్రమాదంలో ఓ యువకుడు మృతి చెందాడు. ఈ ప్రమాదంలో 
బైక్ నడుపుతున్న అఖిల్ (23) అక్కడికక్కడే మృతి చెందాడు. వెనుక 
కూర్చున్న మరో వ్యక్తికి స్వల్ప గాయాలయ్యాయి. అతివేగమే ప్రమా-
దానికి కారణంగా తెలుస్తోంది. శంషాబాద్ ఎయిర్ పోర్టు లో మం-
దుబాబులు సోమవారం వీరంగం సృష్టించారు. నగరానికి చెందిన 
నలుగురు వ్యక్తులు ఎయిర్ పోర్టు లోని ఏరో ప్లా జా బార్ లో ఫుల్లు గా 
మద్యం సేవించి పార్కింగ్ ప్లేస్ వద్ద హల్ చల్ చేశారు. సిబ్బందిపై 
దాడి చేశారు. అనంతరం పారిపోయేందుకు యత్నిస్తుండగా సీఐ-
ఎస్ఎఫ్ సిబ్బంది బారికేడ్లు  అడ్డు  పెట్టి అడ్డు కున్నారు. కారులో ఉన్న 
నలుగురిని అదుపులోకి తీసుకోగా మరికొంతమంది పరారయ్యారు. 
పట్టు బడిన నిందితులను శంషాబాద్ పోలీసులకు అప్పగించారు. 
దీనిపై పోలీసులు కేసు నమోదు చేసి దర్యాప్తు చేస్తున్నారు.

బిల్కిస్ బానో కేసులో 
సుప్రీంకోర్టు  సంచలన తీర్పు
n	 గుజరాత్ సర్కార్కు షాక్.. క్షమాభిక్ష రద్దు
n	 11 మంది రేపిస్టు లను ముందస్తు గా రిలీజ్ చేయాలన్ని             

తప్పుపట్టి న కోర్టు
n	 రెండు వారాల్లో గా మళ్లీ నిందితులందరూ జైలులో                       

హాజరవ్వాలని ఆదేశం

ప్రపంచ ఉత్తమ 
చిత్రంగా ‘ఓపెన్హైమర్’..

- జయభేరి, న్యూ డిల్లీ జనవరి 8 :

ప్రపంచ చలన చిత్ర రంగంలో ప్రతిష్ఠా త్మకంగా భావించే 81వ ‘గోల్డెన్ గ్లో బ్’ 
అవార్డు ల ప్రదానోత్సవం ఆదివారం (జనవరి 7) రాత్రి అమెరికాలోని లాస్ 
ఏంజిల్స్ లో అట్టహాసంగా జరిగాయి. ఇక ఈ అవార్డుల్లో   హాలీవుడ్ చిత్రం 
‘ఓపెన్హైమర్’ సత్తా చాటింది. గోల్డెన్ గ్లో బ్ అవార్డ్స్ పూర్తి లిస్ట్. ఉత్తమ చిత్రం 
(డ్రామా) – ‘ఓపెన్హైమర్’, ఉత్తమ చిత్రం (మ్యూజికల్) – పూర్ థింగ్స్

- జయభేరి, మహబూబ్ నగర్, జనవరి 8
డబ్బుపైన ఆశతో కన్న బిడ్డలనే కిడ్నాప్ చేసి ఓ తండ్రి అమ్మకానికి పెట్టా డు. 
భార్య ఈ విషయంపై పోలీసులకు ఫిర్యాదు చేయడం వల్ల విషయం 
బయటికి వచ్చింది. వెంటనే పోలీసులు సకాలంలో స్పందించి అతణ్ని 
పట్టు కోవడంతో నిందితుడు అడ్డంగా బుక్కయ్యాడు. ఇలా కన్న బిడ్డలనే 
అమ్మాకానికి పెట్టిన ఘటన మహబూబ్ నగర్ జిల్లా  జడ్చర్లలో జరిగింది. 
జడ్చర్ల పట్టణంలోని గౌరీ శంకర్ అనే కాలనీలో రఫీ కుటుంబం నివాసం 
ఉంటోంది. రఫీ కొంత కాలంగా తాగుడు, జూదానికి బానిస అయ్యాడు. 
కొద్ది నెలలుగా గోవా పర్యటనలు చేస్తూ అక్కడ ఫూటుగా తాగుతూ 
జల్సాలకు అలవాటయ్యాడు. ఇతనికి హబీబున్నిసాతో కొన్ని సంవత్స-
రాల క్రితం వివాహం జరిగింది. వీరికి ఓ కుమార్తె, ఇద్దరు మగపిల్లల 
సంతానంగా ఉన్నారు. ఇతను తరచు గోవా వెళుతూ అక్కడ అనేక 
చెడు వ్యసనాలకు బానిస అవడంతో పాటు ఇంకో వివాహం చేసుకు-
న్నాడని కుటుంబ సభ్యులు చెబుతున్నారు. తరచూ భార్యతో గొడవపడే 

వాడని తెలిపారు. ఆదివారం మధ్యాహ్నం తన పిల్లలకు చాక్లెట్లు  ఇప్పి-
స్తానని చెప్పిన తండ్రి రఫీక్ తన పిల్లలు రుమానా బేగం (6) రమీజ్ (3) 
షోయబ్ (1.5) సంవత్సరాల చిన్నారులను తన బైక్ పైన ఎక్కించుకొని 
మళ్లీ ఇంటికి తిరిగి రాలేదు. రాత్రి గడిచినా వారు వెనక్కి రాకపోవడం-
తో భార్య హబీబున్నిస కుటుంబ సభ్యులతో కలిసి జడ్చర్ల పోలీసులకు 
ఫిర్యాదు చేశారు. నిందితుడు రఫిక్ హైదరాబాద్ లో ఉన్నట్లు గా గుర్తిం-
చారు. హైదరాబాద్ లోని యాకుత్పురాలో అతని లోకేషన్ కనిపించగా.. 
వెంటనే పోలీసుల బృందం అక్కడికి చేరుకుంది. రఫీ వద్ద ముగ్గు రు పిల్లలు 
లేకపోవడంతో పోలీసులు తమదైన శైలిలో ఆరా తీశారు. దీంతో తాను 
పిల్లల్ని మరో వ్యక్తి వద్ద ఉంచానని చెప్పడంతో అక్కడికి వెళ్లి పోలీసులు 
ఆరా తీశారు. పిల్లలు అక్కడ ఎందుకు ఉన్నారని పోలీసులు ఆ వ్యక్తిని 
ప్రశ్నించగా.. రఫీక్ తనకు 9 లక్షలు ఇవ్వాల్సి ఉందని.. అప్పటి వరకూ 
ఆ ముగ్గు రు పిల్లలను తన వద్ద ఉంచుకోమని చెప్పారని వివరించారు. 
పోలీసులు పిల్లల్ని అర్ధరాత్రి క్షేమంగా పిల్లలను తల్లి వద్దకు చేర్చారు. 

మైనర్ బాలికపై
వృద్దు డు అత్యాచారం

- జయభేరి, ఉప్పల్ :
ఉప్పల్లో  16ఏళ్ల బాలికపై ఓ 
వృద్ధు డు అత్యాచారం జరిపిన 
ఘటన ఆలస్యంగా వెలుగులోకి 
వచ్చింది. ఈనెల 3న ఉప్పల్ బస్ 
స్టా ప్ లోబాలిక బస్సు ఎక్కేందుకు 
ఎదురుచూస్తుంది. తెలిసిన వాళ్ళ-
లాగా ఇంటికి తీసుకెళ్తానంటూ 
మాయమాటలు చెప్పి సాదిక్  ఆ 
బాలికను తీసుకెళ్లా డు. అక్కడి నుంచి నిర్మానుష్య ప్రాంతానికి తీసుకెళ్లి 
అత్యాచారం జరిపాడు. తరువాత ఆ బాలికను అక్కడే వదిలేసి పారిపోయా-
డు. బాలిక ఇంటికి ఆలస్యంగా రావడం, ఇంట్లో  మౌనంగా ఉండటంతో 
కుటుంబ సభ్యులకు అనుమానం కలిగింది. బాలికను మందలించడంతో 
విషయం తల్లికి చెప్పింది. అత్యాచారం జరిగినట్లు   పోలీసులకు ఫిర్యాదు 
చేసారు. సీసీ కెమెరాల ఆధారంగా అత్యాచారానికి పాల్పడిన 60 ఏళ్ల వృద్ధు -
డిని పోలీసులు గుర్తించి అరెస్టు  చేసారు. పాతబస్తీకి చెందిన షేక్ సాదక్(60) 
ఉప్పల్ బస్ట ాండు ప్రాంతంలోని ఓ కట్టెల మిషన్లో  పనిచేస్తున్నాడు.

ప్రధానిపై 
అనుచిత వ్యాఖ్యలు
మాల్దీవుల రాయబారికి విదేశాంగ శాఖ సమన్లు

- జయభేరి, న్యూఢిల్లీ జనవరి 8
 ప్రధాని నరేంద్రమోదీపై మాల్దీవుల మంత్రుల వివాదాస్పద వ్యాఖ్యల నే -
పథ్యంలో ఆ దేశ రాయబారికి భారత్ సమన్లు  జారీచేసింది. సోమవారం 
ఉదయం ఢిల్లీలోని మాల్దీవుల హై కమిషనర్ ఇబ్రహిం

బిల్ట్  కంపెనీ 
పునరుద్ధ రణపై సమీక్ష

ఈ మిల్లు లో వస్త్రా ల తయారీకి ఉపయోగించే కలప గుజ్జు  తయారవుతుంది. 2014 
లోనే ఈ మిల్లు  మూతపడింది. దీంతో దాదాపు 750 కార్మిక కుటుంబాలు ఉపాధి 
కోల్పోయాయి. వీరందరికీ ఉపాధి కల్పించటంతో పాటు స్థా నికంగా ఉద్యోగ కల్ప -
నకు వీలుగా ఈ మిల్లు ను తిరిగి తెరిపించేందుకు ముఖ్యమంత్రి చొరవ చూపారు. 

ప్రభుత్వాన్ని 
నిలదీస్త ాం

- భారత రాష్ట్ర  సమితి వర్కింగ్ ప్రెసిడెంట్ కేటీఆర్

సంక్షేమ కార్యక్రమాలను ఆపితే..

పేద ప్రజల కోసం గత ప్రభుత్వం ప్రారంభించిన సంక్షేమ 
కార్యక్రమాలను కాంగ్రెస్ పార్టీ రద్దు  చేస్తే  ప్రధాన 

ప్రతిపక్షంగా తమ బాధ్యత నిర్వహిస్తా మని, కాంగ్రెస్ ప్రభు -
త్వాన్ని ఎండగడతామన్నారు భారత రాష్ట్ర  సమితి వర్కింగ్ 

ప్రెసిడెంట్ కే. తారకరామారావు తెలిపారు. 50 సంవత్స -
రాల పాటు అధికారం వెలగబెట్టి న కాంగ్రెస్ పార్టీ గతంలో 
ఎన్నడూ కూడా పేద ప్రజల కోసం విప్ల వాత్మకమైన, వినూ -

త్నమైన కార్యక్రమాలను అమలు చేసేందుకు కూడా 
ఆలోచన చేసే సహాసం చేయలేదన్న కేటీఆర్, బీఆర్ఎస్ 

ప్రభుత్వం ప్రారంభించిన దళిత బంధు, గృహలక్ష్మి, బీసీ 
బందు, గొర్రెల పంపిణీ వంటి కార్యక్రమాల అమలును ని -

లిపివేసే కుట్రను ప్రస్తు త కాంగ్రెస్ ప్రభుత్వం 
చేస్తుం దన్నారు. దశాబ్దా ల పాటు కాంగ్రెస్ పాలనలో ఆర్థిక 

స్వావలంబనకు, అభివృద్ధి కి నోచుకోలేని దళిత 
కుటుంబాల అభివృద్ధి  కోసం దేశంలో ఎక్కడా లేని విధంగా 
దళిత బంధు కార్యక్రమాన్ని తాము ప్రారంభించామన్నారు. 
దళితులను కేలం ఒటు బ్యాంకుగా చూసిన కాంగ్రెస్, ఎన్ని -
కల సందర్భంగా దళిత బందును 10 లక్షల నుంచి 12 లక్ష -

లకు పెంచుతామని హామీ ఇచ్చిన కాంగ్రెస్ పార్టీ , దాన్ని 
మరిచిపోయిందన్నారు. 

పిల్లలను 
కిడ్నాప్ చేసి 

అమ్మకం మద్యం మత్తు లో మాజీ మంత్రి 

మేనల్లుడి వీరంగం

2

2



- జయభేరి, ఇల్లందు :

బయ్యారం మండల కాంగ్రెస్ పార్టీ ఆధ్వర్యంలో 
మండల పార్టీ కార్యాలయంలో మండల కాంగ్రెస్ 
పార్టీ అధ్యక్షులు కంబాల ముసలయ్య, పట్టణ 
అధ్యక్షులు నాయిని శ్రీనివాస్ రెడ్డి, అధ్యక్షతన 
ప్రెస్ మీట్ నిర్వహించడం జరిగింది కార్యక్రమా-
న్ని ఉద్దేశించి మాజీ టీపీసీసీ నాయకులు మాజీ 
ఎంపిపి గుగులోత్ కిషన్ నాయక్ మాట్లా డుతూ 
కాంగ్రెస్ పార్టీ ఎన్నికల మేనిఫెస్టో  లో ప్రకటించిన 
6 గ్యారంటీలని ప్రకటించడం జరిగింది కాంగ్రెస్ 
పార్టీ ముఖ్య మంత్రిగా పదవి ప్రమాణం చేసిన 
48 గంటలలో రెండు గ్యారంటీలు మొదటిది 
మహిళలకు ఉచిత బస్సు ప్రయాణం, రెండవది 
రాజీవ్ ఆరోగ్య శ్రీ ఐదు లక్షల నుండి పది లక్షలకు 
పెంపు మిగిలిన 5 గ్యారంటీలను 100 రోజులలో 
అమలు చేస్తామని చెప్పడం డిసెంబర్ 28 నుండి 
జనవరి 6 తేదీ 2024 వరకు వారం రోజులపా-
టు లబ్దిదారుల నుండి ధరకాస్తులు స్వీకరించడం 
జరిగింది బయ్యారం మండలంలో 15776 లబ్ది-
దారుల నుండి ధరకాస్తులు రావడం జరిగింది 
ఈ ధరకాస్తులని ఈ నెల 17వ తేదీ వరకు ఆన్లైన్ 
చేయడం జరుగుతుంది ప్రజాపాలన అభయహ-
స్తం ధరకాస్తు దారులు ఎలాంటి మధ్యవర్తులను 
నమ్మి మోసపోవద్దని ఎవరికి ముడుపులు ఇవ్వకూ-

డదని ఎవరైనా అలాంటి వాళ్ళు వున్నారని తెలిస్తే 
వెంటనే మండల కాంగ్రెస్ పార్టీ దృష్టికి తీసుకుపో-
వాలి అని మండల కాంగ్రెస్ నాయకులకు,కార్యక-
ర్తలను ఆదేశించారు ఎవరైనా మండలంలో శాడో 
లు ఎవరైనా ప్రభుత్వ మండల అధికారులు, ఉద్యో-
గస్తులు, పదోన్నతులు, బదిలీల కొరకు ఏ నాయ-
కున్ని సంప్రదించవద్దని మాకు, మంత్రి తెలుసు, 
ఎమ్మెల్యే తెలుసు అని మీకు చెబితే వారి బారిన 
పడి మోసపోవద్దని అలాంటి వి మీ దృష్టికి వస్తే 
మండల పార్టీ దృష్టికి తీసుకురావాలని కోరారు. 
ఈ కార్యక్రమం లో బయ్యారం గ్రామపంచాయతీ 
సర్పంచ్ ధనసరి కోటమ్మ, జెగ్గు తండా సర్పంచ్ 
బోడ రమేష్, బయ్యారం 2 ఎంపీటీసీ తమ్మిశెట్టి 
కుమారి, రామచంద్రపురం ఎంపీటీసీ భూక్యా 

లక్ష్మి (గణేష్) రామచంద్రాపురం సర్పంచ్ పోలే-
బోయిన వెంకటేశ్వర్లు ,చర్లపల్లి సర్పంచ్ వట్టం 
స్వరూప, (సారయ్య) జగత్రావ్ పేట సర్పంచ్ 
కారం బాస్కర్,అల్లిగూడెం సర్పంచ్, చింత 
సుబద్రా (ప్రసాద్ ) మండల మహిళ అధ్యక్షు-
రాలు తగిరి నిర్మలా రెడ్డి, బత్తిని రామ్మూర్తి, 
రాసామళ్ళ నాగేశ్వర్రావ్, వెంకటపతి, పగడాల 
శ్రీనివాస్, సీనియర్ కాంగ్రెస్ నాయకులు గౌరీశెట్టి 
వెంకన్న, బూక్యా రవి నాయక్, మధుకర్ రాజు,-
పెద్దిని వెంకటేశ్వర్లు , బయ్యారం వార్డు  మెంబర్ 
పోతుగంటి సుమన్, జెగ్గు తండా గ్రామశాఖ 
అధ్యక్షులు నాగరాజు, నద్దు నురి లింగయ్య,ఎస్సి 
సెల్ మండల అధ్యక్షులు దాసరి శ్రీధర్, అలాగ్జా o-
డర్,తొట్టి అశోక్, పాల్గొన్నా రు.

అయోధ్యకు శ్రీరామ ప్రసాదం
- జయభేరి, హైదరాబాద్

శ్రీరామ ప్రసాదాన్ని అయోధ్య కు విశ్వహిందూ పరిషత్, భజరంగ్ 
దళ్ పంపించింది. హైదరాబాద్ బషీర్ బాగ్ లోని శ్రీ నాగలక్ష్మి మాత 
దేవాలయం నుంచి అయోధ్య ధామానికి వెళ్లే ప్రసాద సామాగ్రి 
వాహనాన్ని... విశ్వహిందూ పరిషత్ ప్రతినిధులు, దాతలు జెండా 
ఊపి ప్రారంభించారు. శ్రీరామ జన్మభూమి తీర్థక్షేత్ర ట్రస్ట్ ద్వారా 
దాతల సహాయంతో నిత్యం అన్నదానం చేసేందుకు 45 రోజుల 
పాటు నిత్యం 5000వేల మందికి భోజన ఏర్పాట్లు  చేసినట్లు ... 
విశ్వహిందూ పరిషత్ ప్రతినిధి రామారాజు  తెలిపారు. అయోధ్య -
లో శ్రీరామజన్మభూమి తీర్థక్షేత్ర ట్రస్ట్ ద్వారా నిత్యం అన్నదానం 
చేసేందుకు కమిటీని కేటాయించినట్లు  తెలిపారు. 14 జనవరి 14 
నుంచి ఫిబ్రవరి 28 వరకు దాదాపు 45 రోజుల పాటు ఈ కార్యక్ర -
మం ప్రతిరోజూ అయోధ్యను సందర్శించే... దాదాపు 5000 మంది 
భక్తులకు రోజువారీ భోజనాన్ని అందజేస్తుందన్నారు. భాగ్యనగర్ 
నుండి దాదాపు 150 మంది విశ్వహిందూ పరిషత్, బజరంగదళ్ 
కార్యకర్తలు... ఈ ప్రయోజనం కోసం అయోధ్యకు వాలంటీర్లు గా వె-
ళ్తున్నారని తెలిపారు.  అలాగే 35 మంది వంటవాళ్లు  కూడా రోజూ 
వండి వడ్డించబోతున్నారని...  అయోధ్యలో అన్నదానం అయోధ్య -
లోని గోలాఘాట్ రోడ్లో ని శ్రీరామస్వామి ఆలయంలో జరుగుతుం-
దని పేర్కొన్నారు.  నగరంలోని పలువురు దాతల నుంచి ఆహార 
తయారీకి కావాల్సిన వివిధ 40 టన్నుల సామాగ్రిని సేకరించినట్లు  
విహెచ్పి ప్రతినిధు రామరాజు వెల్లడించారు

బిఆర్ఎస్ ఎంపీపీ రాజీనామా
- జయభేరి, నల్గ ోండ :

సూర్యాపేట జిల్లా  కోదాడ ఎంపీపీ చింత కవితారెడ్డి తన ఎంపిపి 
పదవికి రాజీనామా చేశారు...రాజీనామా లేఖను జిల్లా  సీఈవో 
సురేష్ కుమార్ కు అందజేశారు.. కోదాడ మాజీ ఎమ్మెల్యే బొల్లం 
మల్లయ్య యాదవ్ కు ప్రధాన అనుచరురాలుగా ఉన్న ఎంపీపీ 
కవితపై అవిశ్వాస తీర్మానం పెట్టా లని గతంలోనే కలెక్టర్ కి ఎంపీటీ-
సీలు దరఖాస్తు చేశారు... దీంతో ఈనెల 17న  అవిశ్వాసం తీర్మానం 
ఉండటంతో  ఎలాగు అవిశ్వాసంలో నెగ్గే పరిస్థితి లేకపోవడంతో  
ఎంపీపీ కవిత   రాజీనామా నిర్ణయం తీసుకున్నట్లు గా తెలుస్తోంది.

ఉత్తమ చిత్రంగా 
‘ఓపెన్హైమర్’
ఉత్తమ నటుడు (డ్రామా) – సిలియన్ మర్ఫీ (ఓపెన్హైమర్). ఉత్తమ 
నటుడు (మ్యూజికల్) – పాల్ గియామట్టి, (ది హోల్డో వర్స్). ఉత్తమ 
నటి (డ్రామా) – లిలీ గ్లాడ్స్ టోన్ (కిల్లర్స్ ఆఫ్ ద ఫ్లవర్ మూన్). ఉత్తమ 
స్క్రీన్ ప్లే – జస్టిన్ ట్రియెట్ & ఆర్థర్ హరారి, (అనాటమీ ఆఫ్ ఎ 
ఫాల్). ఉత్తమ నటి (మ్యూజికల్) – ఎమ్మా స్టో న్ (పూర్ థింగ్స్). 
ఉత్తమ దర్శకుడు – క్రిస్టఫర్ నోలన్ (ఓపెన్హైమర్). ఉత్తమ సహాయ 
నటుడు – రాబర్ట్ డౌనీ జూనియర్ (ఓపెన్హైమర్). ఉత్తమ సహాయ 
నటి – డావిన్ జాయ్ రాండోల్ఫ్, (ది హోల్డో వర్స్). ఉత్తమ ఒరిజినల్ 
పాట – వాట్ వాజ్ ఐ మేడ్ ఫర్ (బార్బీ). ఉత్తమ టీవీ సిరీస్ (డ్రామా) 
– సక్సెషన్. టీవీ సిరీస్లో  ఉత్తమ నటి (డ్రామా) – సారా స్నూక్ (సక్సె-
షన్). ఉత్తమ టీవీ సిరీస్ (మ్యూజికల్) – ద బేర్. టీవీ సిరీస్లో  ఉత్తమ 
నటుడు (డ్రామా) – కీరన్ కల్కిన్ (సక్సెషన్). ఉత్తమ ఆంథాలజీ 
సిరీస్ – భీఫ్. ఉత్తమ నటుడు (ఆంథాలజీ సిరీస్) – స్టీవెన్ యూన్ 
(భీఫ్). ఉత్తమ ఒరిజినల్ పాట – వాట్ వాజ్ ఐ మేడ్ ఫర్ (బార్బీ). 
ఉత్తమ యానిమేషన్ చిత్రం – ది బాయ్ అండ్ ది హెరాన్. టీవీ 
సిరీస్లో  ఉత్తమ నటుడు (మ్యూజికల్) – జెరెమీ అలెన్ వైట్ (ద బేర్)
టీవీ సిరీస్లో  ఉత్తమ నటి (మ్యూజికల్) – ఆయో ఈడెబిరి (ద బేర్)
ఉత్తమ ఆంగ్లేతర భాషా చిత్రం – అనాటమీ ఆఫ్ ఎ ఫాల్. టీవీ 
సిరీస్లో  ఉత్తమ సహాయ నటుడు – మాథ్యూ మక్ఫాడియన్ (సక్సెషన్)
టీవీ సిరీస్లో  ఉత్తమ సహాయ నటి – ఎలిజబెత్ డెబికి, (ది క్రౌన్

	  మొదటిపేజీ తరువాయి

బిల్ట్  కంపెనీ పునరుద్ధ రణపై సమీక్ష
ములుగు జిల్లా  కమలాపురంలో "బల్లా పూర్ ఇండస్ట్రీస్ లిమిటెడ్" (BILT) కంపెనీ 
పునరుద్ధరణపై ముఖ్యమంత్రి  సీనియర్ అధికారులతో సమీక్ష నిర్వహించారు.                                                                                                                  
ఈ మిల్లు లో వస్త్రా ల తయారీకి ఉపయోగించే కలప గుజ్జు  తయారవుతుంది. 2014 
లోనే ఈ మిల్లు  మూతపడింది. దీంతో దాదాపు 750 కార్మిక కుటుంబాలు ఉపాధి 
కోల్పోయాయి. వీరందరికీ ఉపాధి కల్పించటంతో పాటు స్థా నికంగా ఉద్యోగ కల్ప-
నకు వీలుగా ఈ మిల్లు ను తిరిగి తెరిపించేందుకు ముఖ్యమంత్రి చొరవ చూపారు. 
నేషనల్ కంపెనీ లా ట్రిబున్యల్ తీర్పు ప్రకారం ప్రస్తుతం బిల్ట్  కంపెనీ ఆస్తులు ఫిన్‌క్వెస్ట్ 
ఫైనాన్షియల్ సొల్యూషన్స్ ప్రైవేట్ లిమిటెడ్ అధినంలో ఉన్నాయి. ఆ కంపెని ఎండీ 
శ్రీ హార్దిక్ పటేల్‌, ఐటీసీ పేపర్ బోర్డ్స్ డివిజన్ సీఈఓ శ్రీ వాదిరాజ్ కులకర్ణితో పాటు 
సంబంధిత అధికారులతో ముఖ్యమంత్రి డా. బి. ఆర్. తెలంగాణ రాష్ట్ర సచివాల-
యంలో ఈరోజు సమావేశమయ్యారు. ఫ్యాక్టరీని పునరుద్ధరించాలనే ఆలోచనను 
వారితో పంచుకున్నారు. ప్రభుత్వం తరఫున తీసుకోవాల్సిన చర్యలు, సాధ్యాసాధ్యా -
లను చర్చించారు.  మిల్లు ను తెరిపించే ప్రక్రియను వేగవంతం చేయాలని ఫిన్‌క్వెస్ట్ 
బృందాన్ని కోరారు. బిల్డ్  ఆస్తులను కొనుగోలు చేసేందుకు ఐటీసీ కంపెని ఆసక్తి 
చూపుతోంది. ఫిన్ క్వెస్ట్ కంపెనీ ఐటీసీతో చర్చల ప్రక్రియను వేగవంతం చేయాలని 
సీఎం కోరారు. బిల్ట్  మిల్లు ను పునరుద్ధరించే ప్రక్రియలో ఐటీసీకి అన్ని విధాలా ప్రభు-
త్వ సహకారం అందిస్తామని ముఖ్యమంత్రి హామీ ఇచ్చారు. రాష్ట్రంలో ఐటీసీ చేపట్టిన 
ప్రాజెక్టులు , భవిష్యత్తు విస్తరణ ప్రణాళికలపైనా ఈ సమావేశంలో చర్చలు జరిగాయి.   
సీఎంతో పాటు మంత్రులు అనసూయ గారు, శ్రీమతి కొండా సురేఖ, పరిశ్రమల శాఖ 
ముఖ్య కార్యదర్శి, కార్యదర్శి, సీఎంఓ అధికారులు, ములుగు కలెక్టర్ తదితరులు పా-
ల్గొన్నా రు. గత ప్రభుత్వం 2015, 2018లో ప్రోత్సాహకాలను పొడిగించి, మూతపడ్డ 
ఈ యూనిట్‌ను పునరుద్ధరించడానికి చేసిన ప్రయత్నాలు ఫలించలేదు.

ప్రభుత్వాన్ని నిలదీస్తాం
పేద ప్రజల కోసం గత ప్రభుత్వం ప్రారంభించిన సంక్షేమ కార్యక్రమాలను కాంగ్రెస్ 
పార్టీ రద్దు  చేస్తే ప్రధాన ప్రతిపక్షంగా తమ బాధ్యత నిర్వహిస్తామని, కాంగ్రెస్ ప్రభుత్వా-
న్ని ఎండగడతామన్నారు భారత రాష్ట్ర సమితి వర్కింగ్ ప్రెసిడెంట్ కే. తారకరామారావు 
తెలిపారు. 50 సంవత్సరాల పాటు అధికారం వెలగబెట్టిన కాంగ్రెస్ పార్టీ గతంలో 
ఎన్నడూ కూడా పేద ప్రజల కోసం విప్లవాత్మకమైన, వినూత్నమైన కార్యక్రమాలను 
అమలు చేసేందుకు కూడా ఆలోచన చేసే సహాసం చేయలేదన్న కేటీఆర్, బీఆర్ఎస్ 
ప్రభుత్వం ప్రారంభించిన దళిత బంధు, గృహలక్ష్మి, బీసీ బందు, గొర్రెల పంపిణీ వంటి 
కార్యక్రమాల అమలును నిలిపివేసే కుట్రను ప్రస్తుత కాంగ్రెస్ ప్రభుత్వం చేస్తుందన్నా-
రు. దశాబ్దా ల పాటు కాంగ్రెస్ పాలనలో ఆర్థిక స్వావలంబనకు, అభివృద్ధికి నోచుకోలేని 
దళిత కుటుంబాల అభివృద్ధి కోసం దేశంలో ఎక్కడా లేని విధంగా దళిత బంధు కార్య-
క్రమాన్ని తాము ప్రారంభించామన్నారు. దళితులను కేలం ఒటు బ్యాంకుగా చూసిన 
కాంగ్రెస్, ఎన్నికల సందర్భంగా దళిత బందును 10 లక్షల నుంచి 12 లక్షలకు పెంచు-
తామని హామీ ఇచ్చిన కాంగ్రెస్ పార్టీ , దాన్ని మరిచిపోయిందన్నారు. ఇప్పటకే ఎంపిక 
చేసిన దళిత బంధు లబ్ధిదారులను అనేక ఇబ్బందులకు గురిచేస్తుందన్నారు. దళిత 
బంధు కోసం లబ్ధిదారులు బ్యాంకుల్లో  ప్రారంభించిన బ్యాంకు అకౌంట్లను ప్రభుత్వం 
ఫ్రీజ్ చేస్తుందన్నారు. దీంతోపాటు గొర్రెల పంపిణీ కోసం తమ వాటాలుగా డీడీలు 
కట్టిన వారిని పట్టించుకోవడం లేదన్నారు. నియోజకవర్గా నికి మూడు వేల మందికి 
గృహలక్ష్మి పథకాన్ని అమలు చేయడంలో భాగంగా తమ ప్రభుత్వం లబ్ధిదారులను 
గుర్తించి వారికి అవసరమైన ప్రొసీడింగ్స్ ని అందించిన తర్వాత, కాంగ్రెస్ ప్రభుత్వం 
దాన్ని రద్దు  చేసిందని కేటీఆర్ మండిపడ్డా రు. ఈ విధంగా పేదలు దళితులు, బీసీల 
ప్రయోజనాలను దెబ్బకొట్టేలా కాంగ్రెస్ పార్టీ కుట్ర చేస్తే ప్రధాన ప్రతిపక్షంగా వారికి 
అండగా నిలుస్తామన్నారు. కేవలం ఎన్నికల కోసం అడ్డగోలుగా వాగ్దా నాలు చేసి అధి-
కారంలోకి వచ్చిన కాంగ్రెస్ పార్టీ ఇప్పుడు శ్వేత పత్రాలు, అప్పుల పేరుతో నాటకాలు 
ఆడుతుందన్నారు. ఇప్పటికే కాంగ్రెస్ పార్టీ ఉప ముఖ్యమంత్రి బట్టి విక్రమార్క అసెంబ్లీ 
సభసాక్షిగా నిరుద్యోగ భృతికి కాంగ్రెస్ హామీ ఇవ్వలేదని అబద్ధాలు  చెప్పారని కేటీఆర్ 
గుర్తు చేశారు. ఎన్నికల్లో  420 హామీలు ఇచ్చిన కాంగ్రెస్ పార్టీ ఈరోజు కేవలం 6 
గ్యారెంటీ ల పేరుతో తప్పించుకోవడానికి చూస్తే ఊరుకునేదే లేదని కేటీఆర్ హెచ్చ-
రించారు. ప్రజలకు ఇచ్చిన ప్రతి హామీని నెరవేర్చేలా ప్రధాన ప్రతిపక్షంగా ప్రభుత్వం 
పైన ఒత్తిడి తీసుకువస్తామని కేటీఆర్ తెలిపారు. 
కేవలం రాజకీయ ప్రయోజనాల కోసమే ప్రజలను ఇబ్బంది పెట్టేలా లైన్లో  నిలబెడుతు-
న్నారన్నారు. కాంగ్రెస్ పార్టీ అస్థవ్యస్ద పనితీరు, పరిపాలనను ఎప్పటికప్పుడు ఎండగ-
ట్టేలా పార్టీ శ్రేణులు క్షేత్రస్థా యిలో పనిచేస్తాయని తెలియజేశారు. ఈరోజు తెలంగాణ 
భవన్లో  జరిగిన నిజామాబాద్ లోక్సభ సన్నాహక సమావేశంలో హాజరైన నాయకులను 
పార్టీ శ్రేణులను ఉద్దేశించి కేటీఆర్ ప్రసంగించారు.

బిల్కిస్ బానో కేసులో... 
గుజరాత్ సర్కార్కు షాకిచ్చింది సుప్రీంకోర్టు  బిల్కిస్ బానో కేసులో అత్యున్నత న్యాయస్థా -
నం సంచలన తీర్పును వెలువరించింది. ఆ కేసులో 11 మంది రేపిస్టు లను ముందస్తుగా 
రిలీజ్ చేయాలన్ని సుప్రీంకోర్టు  తప్పుపట్టింది. గుజరాత్ సర్కార్ ఇచ్చిన క్షమాభిక్షను కోర్టు  
రద్దు  చేసింది. గుజరాత్ ప్రభుత్వానికి ఆ అధికారం లేదని ఇవాళ సుప్రీం ధర్మాసనం పేర్కొ-
న్నది. జస్టిస్ బీవీ నాగర్నత, ఉజ్వల్ భూయాన్లతో కూడిన ధర్మాసనం ఈ కేసులో ఇవాళ 
తీర్పును వెలువరించింది. 11 మంది అత్యాచార నిందితుల రిలీజ్ను సవాల్ చేస్తూ బిల్కిస్ 
బానో వేసిన పిటీషన్కు అర్హత ఉందని ఇవాళ సుప్రీంకోర్టు  చెప్పింది. రేప్ నిందితులకు 
క్షమాభిక్ష పెట్టే అర్హత గుజరాత్ ప్రభుత్వానికి లేదని, ఆ కేసులో అటువంటి ఆదేశాలు 
ఇచ్చే అధికారం మహారాష్ట్ర సర్కారుకు ఉందని, ఎందుకంటే అక్కడే ఆ కేసులో విచారణ 
జరిగిందని కోర్టు  అభిప్రాయపడింది. 2002 గుజరాత్ అల్లర్ల సమయంలో బిల్కిస్ బానో 
రేప్కు గురైంది. ఆ సమయంలోనే ఆమె కుటుంబాన్ని కూడా కోల్పోయింది. ఆ కేసులో శిక్ష 
పడ్డ 11 మంది నిందితుల్ని 2022లో స్వాతంత్య్ర దినోత్సవం సందర్భంగా రిలీజ్ చేశారు. 
క్షమాభిక్ష ద్వారా రిలీజైన వారిలో జవ్వంత్ నాయి, గోవింద్ నాయి, శైలేశ్ భట్, రాథే-
శ్యామ్ షా, బిపిన్ చంద్ర జోషి, కేశరిభాయ్ వోహనియా, ప్రదీప్ మోర్దియా, బాకాభాయ్ 
వోహనియా, రాజుభాయ్ సోని, మిటేశ్ భట్, రమేశ్ చందన ఉన్నారు. జైలులో 14 ఏళ్లు  
శిక్ష అనుభవించిన తర్వాత రిలీజైనట్లు  గుజరాత్ హోంశాఖ కార్యదర్శి రాజ్ కుమార్ 
గతంలో తెలిపారు. రిలీజైన తర్వాత ఆ 11 మందికి హీరోల తరహాలో వెల్కమ్ దక్కింది. 
అయితే రిలీజ్ను సవాల్ చేస్తూ బిల్కిస్ బానోతో పాటు మరికొంత మంది సుప్రీంను 
ఆశ్రయించారు. ఇవాళ విచారణ సమయంలో జస్టిస్ నాగరత్న .. గుజరాత్ ప్రభుత్వం 
వైఖరిని తప్పుపట్టా రు. మహారాష్ట్ర ప్రభుత్వ అధికారాలను గుజరాత్ అపహరించినట్లు  
ఆమె తీర్పులో పేర్కొన్నారు. క్షమాభిక్షను ఇవ్వడం అంటే అధికారాలను గుజరాత్ సర్కార్ 
కిడ్నాప్ చేసినట్లే అని తెలిపారు. మహారాష్ట్ర అధికారాన్ని గుజరాత్ లాగేసుకున్నట్లు  ఆమె 
తన తీర్పులో వివరించారు. ఒకవేళ రేప్ కేసు నిందితులు చట్టం ప్రకారం క్షమాభిక్ష పొం-
దాలనుకుంటే, వాళ్లు  మళ్లీ జైలుకు వెళ్లా ల్సి ఉంటుందని కోర్టు  తెలిపింది. రెండు వారాల్లో -
గా మళ్లీ నిందితులందరూ జైలులో హాజరవ్వాలని సుప్రీంకోర్టు  ఆదేశించింది. తీర్పును 
డ్రాఫ్ట్ చేసిన జస్టిస్ భుయాన్కు జస్టిస్ నాగరత్న థ్యాంక్స్ తెలిపారు.

ప్రధానిపై అనుచిత వ్యాఖ్యలు
శహీద్ సౌత్బ్లాక్లో ని విదేశీ వ్యవహారాల శాఖ కార్యాలయానికి వెళ్లా రు. ఈ సంద-
ర్భంగా జరిగిన ఘటనపై వివరణ ఇవ్వాలని స్పష్టం చేసింది.ఇటీవల ప్రధాని మోదీ 
లక్షద్వీప్ పర్యటనను ఉద్దేశిస్తూ మాల్దీవుల మంత్రులు సామాజిక మాధ్యమాల్లో  
చేసిన అభ్యంతరకర వ్యాఖ్యలు ఇరు దేశాల మధ్య దౌత్యపరమైన ఉద్రిక్తతలు నెల-
కొన్న విషయం తెలిసిందే. దీనిపై సర్వత్రా విమర్శలు రావడంతో అక్కడి ప్రభుత్వం 
దిద్దు బాటు చర్యలు చేపట్టింది. భారత్, ప్రధాని మోదీపై తమ మంత్రులు, అధికారులు 
చేసిన వ్యాఖ్యలతో ప్రభుత్వానికి ఎలాంటి సంబంధం లేదని పేర్కొన్నది. సోషల్మీడియా-
లో అనుచిత వ్యాఖ్యలు చేసిన ముగ్గు రు మంత్రులు మాల్షా  షరీఫ్, మరియం షువానా, 
అబ్దుల్లా   మాజిద్, ప్రభుత్వ అధికారుల్ని సస్పెండ్ చేస్తున్నట్టు  ప్రకటించింది. తమ 
ఎంపీలు భారత్పై అక్కసు వెళ్లగక్కడం ఆమోదనీయం కాదని, ఆ వ్యాఖ్యలు తమ 
ప్రభుత్వ, ప్రజల వైఖరిని ప్రతిబింబించవని మాల్దీవుల విదేశాంఖ శాఖ తెలిపింది. 
ప్రధాని మోదీ ఇటీవల లక్షద్వీప్లో  పర్యటించారు. అక్కడి సముద్రంలో స్నార్కెలింగ్ 
చేశారు. సాహసాలు చేయాలనుకునేవారు.. తమ లిస్టు లో లక్షద్వీప్ను చేర్చుకోవాల -
ని సూచిస్తూ ఫొటోలను షేర్ చేశారు. ఈ పోస్ట్పై మాల్దీవుల మంత్రులు అభ్యంతర 
వ్యాఖ్యలు చేశారు. ప్రధానిని ఇజ్రాయెల్ పప్పెట్గా  అభివర్ణిస్తూ ఓ మంత్రి దుర్భాషలు 
చేశారు. భారత్ను ఆవు పేడతో పోల్చారు. మరో ఇద్దరు మంత్రులు కూడా ఇదే విధంగా 
అనుచిత వ్యాఖ్యలు చేశారు. దీనిపై దుమారం రేగింది.

- జయభేరి, హైద‌రాబాద్ :

"మహాలక్ష్మి-మహిళలకు ఉచిత బస్సు ప్రయాణ 
సౌకర్య పథకం" వినియోగించుకోవాలంటే 
ఒరిజినల్ గుర్తింపు కార్డు  తప్పనిసరి. గుర్తింపు 
కార్డు లో ప్రయాణికురాలి ఫొటో, అడ్రస్ స్పష్టం-
గా కనిపించాలి. కేంద్ర, రాష్ట్ర ప్రభుత్వాలు జారీ 
చేసే ఏ ఒరిజినల్ గుర్తింపు కార్డైన ఈ స్కీంకు 
వర్తిస్తుంది. పాన్ కార్డు లో అడ్రస్ లేనందునా 
అది ఉచిత ప్రయాణానికి చెల్లు బాటు కాదు. 
ఒరిజినల్ గుర్తింపు కార్డులు  చూపించాలని పదే 
పదే చెబుతున్నా.. ఇప్పటికి కొంత మంది స్మార్ట్ 
ఫోన్లలో, ఫొటో కాపీలు, కలర్ జిరాక్స్ లు చూపి -
స్తున్నారని #TSRTC యాజమాన్యం దృష్టికి 
వచ్చింది. దీనివల్ల సిబ్బంది ఇబ్బందులకు గుర -
వడంతో పాటు ప్రయాణ సమయం కూడా పెరు-
గుతోంది. ఫలితంగా ఇతర ప్రయాణికులకు తీవ్ర 
అసౌకర్యం కలుగుతోంది. మహిళా ప్రయాణికు-
లందరూ ఒరిజనల్ గుర్తింపు కార్డు ను చూపించి 
జీరో టికెట్ ను తీసుకోవాలని కోరుతున్నాం. ఒరి -
జినల్ గుర్తింపు కార్డు  లేకుంటే కచ్చితంగా డబ్బు 
చెల్లించి టికెట్ తీసుకోవాలని విజ్ఞప్తి చేస్తున్నాం. 
మహాలక్ష్మి పథకం తెలంగాణ ప్రాంత మహిళ-
లకే వర్తిస్తుంది. ఇతర రాష్ట్రా ల మహిళలు చార్జీ 
చెల్లించి విధిగా టికెట్ తీసుకుని సహకరించాలి. 

'ఎలాగూ ఉచితమే కదా. జీరో టికెట్ ఎందుకు తీ -
సుకోవడం' అని కొందరు సిబ్బందితో వాదనకు 
దిగుతున్నారు. ఇది సరికాదు. జీరో టికెట్ల జారీ 
ఆధారంగానే ఆ డబ్బును #TSRTC కి ప్రభు-
త్వం రీయింబర్స్ చేస్తుంది. జీరో టికెట్ లేకుండా 
ప్రయాణిస్తే.. సంస్థకు నష్టం చేసిన వాళ్లవుతారు. 
కావున ప్రతి మహిళా కూడా జీరో టికెట్ను తీసు -

కోవాలి. ఒక వేళ టికెట్ తీసుకోకుండా ప్రయా -
ణిస్తే.. అది చెకింగ్ లో గుర్తిస్తే సిబ్బంది ఉద్యోగం 
ప్రమాదంలో పడుతుంది. అలాగే సదరు వ్య-
క్తికి రూ.500 జరిమానా విధించే అవకాశం 
ఉంటుంది. ఈ విషయాన్ని దృష్టిలో పెట్టు కుని 
ప్రతి ఒక్కరూ విధిగా టికెట్ తీసుకుని సహకరిం -
చాలని కోరుతున్నాం.

పక్కాగా 6 గ్యారంటీల పథకాన్ని 
అమలు చేసేదే కాంగ్రెస్ పార్టీ

u	 సేవకునిగా పనిచేసే నాయకుడు

u	 ప్రతిపక్ష కార్మిక సంఘాలకు 
ప్రత్యామ్నాయ గొంతుక రజాక్

- జయభేరి, కొత్తగూడెం:
అధికారంలోకి రావడం కాదు అధికారాన్ని నిలబెట్టు -
కునేందుకు సేవకుడిగా పని చేయాలనేది ప్రస్తుతం 
కాంగ్రెస్ పార్టీ అధినాయకత్వం అమలు చేస్తున్న నూతన 
సిద్ధ ాంతం. గతంలో జరిగిన తప్పిదాలను పునరావృతం 
కాకుండా నూతన నాయకత్వానికి శ్రీకారం చుడుతోంది 
కాంగ్రెస్ పార్టీ దాని అనుబంధ సంఘమైన ఐఎన్టియుసి 
కార్మిక సంఘం. గతంలో జరిగిన తప్పిదాలను సరిచే-
స్తూ పార్టీ అనుబంధ ఐఎన్టియుసి సంఘం ఇటీవల 
జరిగిన గుర్తింపు సంఘం ఎన్నికల్లో  తన మార్కును 
చూపిస్తూ సింగరేణి కార్పొరేట్ ఏరియాలో విజయ 
దుందుభిని మోగించింది. గెలుపును సొంతం చేసుకున్న 
ఐఎన్టియుసీ ముందున్న సవాల్ ఏంటంటే కార్మిక వర్గా -
న్ని కంటికి రెప్పలా కాపాడుకునే నాయకుడు ఇప్పుడు 
ఆ సంఘానికి తక్షణ అవసరంగా మారింది. ఇలాంటి 
తరుణంలో సింగరేణి వ్యాప్తంగా మరీ ముఖ్యంగా కొ-
త్తగూడెం కార్పొరేట్ ఏరియాలో వినిపిస్తున్న ఒకే ఒక్క 
నాయకుడు పేరు రజాక్.
ఇలాంటి తరుణంలో కార్మిక వర్గ పక్షపాతిగా ప్రతిపక్ష 
కార్మిక సంఘాలకు దీటుగా స్పందించే నాయకుడిగా 
ఉమ్మడి కార్యచరణ ప్రకటించాల్సి వచ్చినప్పుడు ఐఎన్టీ-
యూసీ సంఘ గొంతుకగా నిలిచే నాయకుడు ఒక్క రజక్ 
మాత్రమేనని చర్చ జరుగుతోంది. కార్మిక వర్గం ఐఎన్టీ-
యూసీని విశ్వసించి ఆ కార్మిక సంఘానికి సముచిత 
స్థా నాన్ని గుర్తింపు సంఘం ఎన్నికల్లో  కల్పించింది దాన్ని 
నిజం చేసే విధంగా కార్మికులను ముందుండి నడిపించే 
నాయకుడిగా రజాక్ ను ఎన్నుకోవడం ద్వారా కార్మికుల-
కు ఐఎన్టీయూసీ సంఘం మరింత దగ్గరవుతుందటం-
లో ఎలాంటి అతిశయోక్తి లేదు. పదేళ్లు  అధికారానికి 
దూరమైన కాంగ్రెస్ పార్టీ కార్మిక ప్రాంతాల్లో  గుర్తింపు 
సంఘంగా ఐఎన్టియుసి అనుబంధ కార్మిక సంఘం 
ఒక్కసారిగా రేస్ లోకి రావడం శుభపరిణామని చెప్పుకో-
వాలి. తెలంగాణ రాష్ట్రంలో సింగరేణి సంస్థ ఒక బలమైన 
కార్మిక విభాగాన్ని కలిగి ఉంది. గతంలో జరిగిన ఎన్నిక-
ల్లో  బీఆర్ఎస్ అనుబంధం టీజీబీకేఎస్ గెలుపొందింది. 

అయితే ఇటీవల జరిగిన గుర్తింపు సంఘం ఎన్నికల్లో  
సింగరేణి కార్పొరేట్ సింగరేణి ఏరియాలో ఐఎన్టియుసి 
విజయ్ దుందుభి మోగించింది ఉద్యమ నాయకుడిగా 
కార్మికుల పక్షపాతిగా పేరుగాంచిన రజాక్ అనూ-
హ్యంగా టీజీపీకేఎస్ నుంచి ఐఎన్టీయూసీ లోకి చేరడం 
కార్మిక వర్గాల్లో   ఎంతో ఉత్సాహాన్ని నింపిందనడంలో 
ఎలాంటి సందేహం లేదు. మృదు స్వభావిగా వివాదా-
లకు అతీతంగా ఉండే వ్యక్తిగా సింగరేణి కార్పొరేట్ 
ఏరియాలో రజాక్ కు మంచి పేరు ఉంది. ఎన్నో ఒడిదు-
డుకులను ఎదుర్కొని సింగరేణి సంస్థలో తన ప్రస్థా నాన్ని 
ప్రశ్నార్ధకం చేసుకున్న ఐఎన్టియుసికి రజాక్ రూపంలో 
ముందుండి నడిపించే నాయకుడు దొరికాడనే చెప్పుకో-
వాలి. బలమైన ఓటు బ్యాంకు కలిగిన కాంగ్రెస్ పార్టీలో 
దాని అనుబంధ కార్మిక సంఘమైన ఐఎన్టీయూసీ 10 
సంవత్సరాలు దిక్కుతోచని పరిస్థితిలో సతమతమైందని 
కార్మికుల మనోభావనగా ఉంది తెలంగాణ రాష్ట్రంలో 
ఏ పార్టీ అధికారంలో ఉంటుందో ఆ పార్టీ అనుబంధ 
సంఘం గుర్తింపు సంఘంగా కొనసాగడం ఆనవాయితీ-
గా వస్తోంది. అయితే టీజీబీకేఎస్ నాయకుడిగా కార్మిక 
వర్గా లలో ప్రతిపక్ష కార్మిక సంఘాలతో తనదైన ముద్ర 
వేసుకున్న రజాక్ కు ఐఎన్టీయూసీ కి ఏరియా బాధ్యతలు 

చేపడుతున్నట్లు , ఈ విషయంలో పార్టీ అధినాయకత్వం 
కూడా సానుకూలంగా ఉన్నట్లు  తెలుస్తోంది. తెలంగాణ 
రాష్ట్రంలో కాంగ్రెస్ పార్టీ అధికారంలో ఉంది కాబట్టి 
దానికి అనుబంధమైన కార్మిక సంఘంగా ఐఎన్టీయూ-
సీని ముందుండి నడిపించాల్సిన నాయకుడు కూడా 
తక్షణంగా అవసరం ఉంది. ఈ క్రమంలో కార్మికుల 
సమస్యలు కార్మిక వాడల్లో  ఉన్న ఇబ్బందులు తెలుసు-
కొని ఇటు కార్మికులకు అటు అధికారులకు వారధిగా వ్య-
వహరించే నాయకుడు ఇప్పుడు కావాల్సి ఉంది. కొంత 
లోతుగా వెళ్లి పరిశీలిస్తే కొత్తగూడెం ఎమ్మెల్యే, జెడ్పి 
చైర్మన్, మున్సిపల్ చైర్ పర్సన్ ఇలా చాలామంది వరకు 
ఆంధ్ర ప్రాంత మూలాలు ఉన్న నాయకులే కొత్తగూడెం-
లో ప్రముఖ పాత్ర పోషించడం కొంత శోచనీయం. తొలి 
దశ మలిదశ ఉద్యమంలో భద్రాద్రి కొత్తగూడెం జిల్లా కు 
చెరిపి వేయలేని స్థా నం ఉంది. ఇలాంటి తరుణంలో 
కాంగ్రెస్ పార్టీ ఐఎన్టియుసి నాయకత్వం తెలంగాణ 
మలిదశ ఉద్యమకారుడు కార్మిక నాయకుడు రజాక్ 
కు ఐఎన్టీయూసీ బాధ్యతలను అప్పగించి ఆయనకు 
సముచిత స్థా నం ఇస్తే బాగుంటుందని కార్మిక వర్గా ల 
నుంచి బలమైన డిమాండ్ ఉంది. ఆ రకంగా చేయడం 
ద్వారా ఉద్యమ సమయంలో ఆ తర్వాత తెలంగాణ 

ప్రత్యేక రాష్ట్రం ఏర్పడిన తర్వాత కొంత అణచివేతకు 
గురయ్యామని భావిస్తున్న ఉద్యమకారులకు చోటు 
కల్పించిన ఖ్యాతి కాంగ్రెస్ పార్టీకి ఐఎన్టీయూసీ నాయక-
త్వానికి దక్కుతుందనడంలో ఎలాంటి సందేహం లేదు. 
మలిదశ ఉద్యమంలో సింగరేణి వ్యాప్తంగా ఐఎన్టీయూ-
సీ నాయకత్వం కూడా కార్మికులను మమేకం చేసుకొని 
తెలంగాణ ఉద్యమంలో పాల్గొం ది. అయితే తెలంగాణ 
రాష్ట్రం సాకారమయ్యాక ఆ క్రెడిట్ ను తమ ఖాతాలో 
వేసుకునే నాయకులు లేకపోవడంతో ఆ విషయం కా-
ర్మికుల కార్మికులకు చేరడంలో కొంత వైఫల్యం చెందిన 
మాట వాస్తవం. ఈ కారణంగానే గుర్తింపు సంఘం 
ఎన్నికల్లో  ఐఎన్టియుసి గెలుపులో కీలక పాత్ర పోషించిన 
రజాక్ కు సరైన స్థా నం కల్పించి రాబోయే పార్లమెంట్ 
ఎన్నికల్లో  కార్మికుల కుటుంబ ఓట్లను కాంగ్రెస్ పార్టీకి వే-
యించుకునేలా చూడాలన్నది సింగరేణి ప్రాంత వాసుల 
అభిమతం. సింగరేణి ఏరియా వ్యాప్తంగా ఉన్న కార్మి-
కులతో రజాక్ కు అనుబంధాన్ని దృష్టిలో ఉంచుకుని 
ఆయనకు గుర్తింపు సంఘం ఐఎన్టియుసిలో సముచిత 
స్థా నాన్ని ఇవ్వాలనే కార్మికుల డిమాండ్ ను కాంగ్రెస్ 
అధిష్టా నం గౌరవిస్తుందనే అభిప్రాయాన్ని కొందరు 
నాయకులు వ్యక్తం చేశారు.

మహిళా ప్రయాణికులకు విజ్ఞ ప్తి !

ఐఎన్టియుసి బాధ్యతలు ఆయనకేనా..?



u	 జిల్లా  కలెక్టర్

- జయభేరి, జనవరి 8:

ప్రజావాణి కార్యక్రమంలో వచ్చే సమస్యలకు అధిక 
ప్రధాన్యం ఇవ్వాలని, అదేవిధంగా వచ్చిన ఫిరర్యాదు -
లను సత్వరమే పరిష్కరించాలని మేడ్చల్ జిల్లా  కలెక్ట-
ర్ గౌతమ్, సంబంధిత అధికారులను ఆదేశించారు. 
సోమవారం సమీకృత జిల్లా  కార్యాలయాల సముదా-
యంలోని సమవేశ మందిరంలో ప్రజావాణి కార్యక్ర -

మం నిర్వహించారు.  ఇందులో భాగంగా తమ సమ-
స్యలు తెలపడానికి వచ్చిన ప్రజల నుండి ఫిర్యాదులను 
జిల్లా  కలెక్టర్ గౌతమ్,  అదనపు కలెక్టర్ విజయందర్ 
రెడ్డి, డీఆర్ఓ జిల్లా  రెవెన్యూ అధికారి హరిప్రియ, తో 
కలిసి 193 ఆర్జీలు, స్వీకరించారు. ఈ సందర్భంగా 
జిల్లా  కలెక్టర్ గౌతమ్ మాట్లా డుతూ జిల్లా  అధికారులు 
ప్రతి సోమవారం నిర్వహించే ప్రజావాణి కార్యక్రమాన్ని 
సద్వినియోగం చేసుకోవాలన్నారు.  ప్రజావాణి కార్య-
క్రమంలో శాఖల వారిగా స్వీకరించిన ఫిర్యాదులపై 

సత్వరమే స్పందించి సమస్యల పరిష్కారానికి ప్రాధా-
న్యత ఇవ్వాలని అధికారులకు సూచించారు. అర్జీలను 
పెండింగ్ లో పెట్టకుండా ఎప్పటికప్పుడు పరిశీలన 
జరుపుతూ, సమస్యలను పరిష్కరించాలని అధికారుల-
ను ఆదేశించారు. కాగా నేడు నిర్వహించిన ప్రజావాణి 

కార్యక్రమానికి మొత్తం (193) ఫిర్యాదులు వచ్చాయని, 
వాటిని వెంటనే సంబంధిత అధికారులను పరిష్కరిం-
చే విధంగా తగు చర్యలు తీసుకోవాలని సూచించారు. 
ఈ కార్యక్రమంలో సంబంధిత శాఖల అధికారులు, 
సిబ్బంది తదితరులు పాల్గొన్నా రు.

- జయభేరి, ఉప్పల్ :
చిల్కానగర్ చౌరస్తాలో సుఖీభవ చాయ్ అవుట్ 
లైట్ ( టీ స్టా ల్ ) ని ప్రారంభించిన  ఉప్పల్ ఎమ్మె -
ల్యే బండారి లక్ష్మారెడ్డి, చిల్కానగర్ డివిజన్ 
కార్పొరేటర్ బన్నాల గీతా ప్రవీణ్ ముదిరాజ్. 
ఎమ్మెల్యే బండారి లక్ష్మారెడ్డి మాట్లా డుతూ.. 
ఎవరో వస్తారు ఏదో చేస్తారు అని ఎదురు 
చూడకుండా ప్రభుత్వ ఉద్యోగాలపై ఆధారప-
డకుండా తన సొంత కాళ్లపై నిలబడాలని ఒక 
గొప్ప సంకల్పంతో స్వయం ఉపాధి కల్పించు -
కొని సుఖీభవ టీ స్టా ల్ ని ఏర్పాటు చేసుకున్న-
టువంటి బండి శ్రీధర్, యాప్రాల తరుణ్ రెడ్డిని అభినందిస్తూ, వారికి ఆ దేవుడు ఆశీర్వదించా - లని, నాణ్యమైన  చాయిని ప్రజలకు సరసమైన 

ధరలకు అందించి  ఎంతో అభివృద్ధి చెందాలని 
ఎమ్మెల్యే బండారి లక్ష్మారెడ్డి  ఆకాంక్షించారు.  
కార్యక్రమంలో చిల్కానగర్ డివిజన్ టిఆర్ఎస్ 
పార్టీ నాయకులు బన్నాల ప్రవీణ్ ముదిరాజ్, 
ఎద్దు ల కొండల్ రెడ్డి, ప్రధాన కార్యదర్శి 
కోకొండ జగన్ పిట్టల నరేష్, మహేందర్, జెట 
కిషోర్, నిరంజన్, శేఖర్,మహమూద్, చేర్యాల 
శ్రీనివాస్, శ్రీనివాస్ యాదవ్, షఫీ, హనీఫ్, 
గౌస్, అశోక్ చారి, చిల్కానగర్  ఉప్పల్ బి ర్ స్ 
నాయకులు పాల్గొన్నా రు.

u	  జిల్లా  అదనపు కలెక్టర్

- జయభేరి, జనవరి 8:

ప్రజా పాలనలో భాగంగా డిసెంబర్ 28 నుండి 
ఈనెల 6 వరకు ప్రజల నుండి స్వీకరించిన దర-
ఖాస్తుల వివరాలను ఎలాంటి తప్పులు దొర్లకుం-
డా వెబ్ సైట్ లో నమోదు చేయాలని మేడ్చల్ 
-  మల్కాజ్ గిరి  జిల్లా  అదనపు కలెక్టర్ అభిషేక్ 
అగస్త్య అధికారులను  ఆదేశించారు. మేడ్చల్ 
నియోజకవర్గంలోని  జవహర్ నగర్ ,ఘట్ 
కేసర్ , దమ్మాయిగూడ ,మున్సిపల్, కేంద్రంలో-
ని కార్యాలయాలలో కంప్యూటర్ ఆపరేటర్లతో 
నిర్వహిస్తున్న డాటా ఎంట్రీ పనులను అదనపు  
కలెక్టర్ పరిశీలించారు.  ప్రజా పాలన దరఖాస్తుల 

స్వీకరణ శనివారం నాటికి పూర్తి అయినా  సంద-
ర్భంగా ప్రజల నుండి స్వీకరించిన దరఖాస్తులను 
ఎలాంటి పొరపాట్లకు తావులేకుండా పారదర్శ-
కంగా నమోదు ప్రక్రియ చేపట్టా లన్నారు.  డాటా 

ఎంట్రీ ఆపరేటర్లు  నమోదు ప్రక్రియను ఈనెల 
17వ తేదీ వరకు పూర్తి చేయాలని అదనపు కలెక్టర్ 
ఆదేశించారు.  ఎంట్రీ చేసిన దరఖాస్తులు గల్లంతు 
కాకుండా పూర్తి బాధ్యతతో భద్రపరచాలన్నారు.  
దరఖాస్తులలో ఏమైనా అనుమానాలు ఉంటే 
వెంటనే దరఖాస్తుదారునికి ఫోన్ చేసి వివరాల-
ను సేకరించాలని సూచించారు.  ఫోను, రేషన్ 
కార్డు , ఆధార్ కార్డు  నెంబర్లు  పక్కగా నమోదు 
చేయాలని, రోజుకు రెండు షిఫ్టులలో పగలు రాత్రి 
పనిచేసి వేగవంతంగా పనులను పూర్తి చేయాలని 
అదనపు కలెక్టర్ అభిషేక్ అగస్త్య సూచించారు. ఈ 
కార్యక్రమంలో అదనపు కలెక్టర్ వెంట మున్సిప-
ల్ కమిషనర్లు  , సంబంధిత శాఖల అధికారులు, 
సిబ్బంది తదితరులు ఉన్నారు.

- జయభేరి, ఇల్లందు :
మున్సిపల్ వర్కర్స్ కు మూడు నెలల వేతనాలు 
ఇవ్వాలని,పెంచిన వేతనాల బకాయిల ఏరియర్స్ 
చెల్లించాలని మున్సిపల్ వర్కర్స్ అండ్ ఎంప్లా -
యిస్ యూనియన్. (సిఐటియు) ఆధ్వర్యంలోము-
న్సిపల్ ఆఫీసు ముందు ధర్నా నిర్వహించారు. 
అనంతరం మున్సిపల్ మేనేజర్ అంకుషావలి 
కి వినతి పత్రాన్ని సమర్పించారు.సోమవారం 
వేతనాలు చెల్లించ కుంటే రేపటి నుండి సమ్మె చేప-
డుతామని సిఐటియు జిల్లా  ప్రధాన కార్యదర్శి ఏ జే 
రమేష్ హెచ్చరించారు.ఈ సందర్భంగా ఆయన 
మాట్లా డుతూ పర్మినెంట్ ఉద్యోగులకు ప్రతీ నెలా 
జీతాలు చెల్లింపు చేసినట్లు  మున్సిపల్ కార్మికుల 

చెల్లించ వలసి ఉండగా మూడు నెల్లకు చెల్లిస్తు-
న్నారు. మున్సిపాలిటీ కి దేశ, రాష్ట్ర స్థా యిలో 
అవార్డులు  రివార్డులు  తెస్తున్న కార్మికుల పట్ల 
అధికారులు,పాలకులు వ్యవహరించే తీరు ఆక్షేప 
నేయమని అన్నారు. తక్షణం వేతనాలు ఇవ్వకుం-

టే రేపటి నుంచి కార్మికులు సమ్మె బాట పడతారని 
అన్నారు. ఈ కార్యక్రమంలో అబ్దు ల్ నబీ, తాళ్లూరి  
కృష్ణ, కూకట్ల శంకర్,చుక్కా రామ్ చందర్, కొల్ల-
పురి వేణు, ఏ దాసు,దినేష్, సౌజన్య,శ్వేత,శ్రీధర్, 
ఈ రవి, ఎన్ అనిల్ తదితరులు పాల్గొన్నా రు.

జనరల్ న్యూస్ 3మంగళవారం
09.01.2024

ప్రజా సమస్యల పరిష్కరానికే ప్రజావాణి

వాసవి క్లబ్ నూతన 
కార్యవర్గం ప్రమాణస్వీకారం

- జయభేరి, ఇల్లందు : 
వాసవి క్లబ్ ఇంటర్నేషనల్ డిస్ట్రిక్ట్ వి 106 ఏ క్యాబినెట్ ప్రమాణ స్వీకారో-
త్సవం ఆదివారం  ఖమ్మం లోని శ్రీ వాసవి కన్యకా పరమేశ్వరి ఆలయం -
లోని ఫంక్షన్ హాల్ నందు ఎంతో ఘనంగా జరిగింది. ఈ ప్రమాణ స్వీకా -
రోత్సవంలో 2024 సంవత్సరం ఇల్లందు వాసవి క్లబ్ కు అధ్యక్షులుగా 
వి ఎన్ పుల్లూ రు సతీష్ కుమార్ ప్రధాన కార్యదర్శిగా వి ఎన్ ఎలుగూరి 
మధుబాబు ,కోశాధికారిగా విఎన్ సైపా రాజశేఖర్ ప్రమాణ స్వీకారం 
చేశారు. వీరితో  వి 106 ఏ డిస్ట్రిక్ట్ గవర్నర్  గుమ్మడవెల్లి శ్రీనివాసరావు 
ప్రమాణ స్వీకారం చేయించారు, అదేవిధంగా ఈ ప్రమాణ స్వీకారోత్స-
వంలో ఇల్లందు కు చెందిన పలువురు వాసవీయన్లు   వివిధ జిల్లా  పోస్టు ల 
యందు  ప్రమాణ స్వీకారం చేశారు, వారిలో రీజియన్ - 7 చైర్మన్ గా 
విఎన్ అర్వపల్లి రాధాకృష్ణ రీజియన్ సెక్రటరీగా తాటిపల్లి సుబ్బారావు 
జోన్ చైర్మన్ గా నాగమల్ల జయశంకర్ ఇంటర్నేషనల్ ప్రోగ్రాం కోఆర్డి-
నేటర్ వి ఎన్ వ్యామసాని జనార్ధన్ రావు  డిస్ట్రిక్ట్ క్యాబినెట్ లో మరికొన్ని 
పోస్టు ల యందు  చండ్రు పట్ల వెంకట రోషయ్య, రాచర్ల వెంకటేశ్వర్లు , 
జొన్నల ఉపేంద్రనాథ్, అన్నవరపు దామోదర్ మరియు రామిడి శంకర్ 
లు  ప్రమాణస్వీకారం చేశారు., ఈ కార్యక్రమంలో పాల్గొ న్న వారిలో 
వాసవి క్లబ్ ఇంటర్నేషనల్ సీనియర్ వైస్ ప్రెసిడెంట్ విఎన్ చిదిరాల 
లింగయ్య కూడా ఉన్నారు. వీరందరి  ఆధ్వర్యంలో ఇల్లందు మరియు 
పరిసర ప్రాంతాలకు 2024 సం!! లో వాసవి క్లబ్ విశిష్ట సేవలు అందిం -
చాలని పలువురు కోరుకుంటూ వీరిని అభినందించారు.

కాంగ్రెస్ ప్రభుత్వానికి 30 రోజులు
- జయభేరి, హైదరాబాద్ :

 ప్రజా పాలనకు కేసిఆర్ పాలనకు చాలా తేడా ఉందని టీపీసీసీ అధికార 
ప్రతినిధి చనగాని దయాకర్ అన్నారు. కాంగ్రెస్ పార్టీ అధికారంలోకి 
వచ్చి ముప్పై రోజులు అయిన సందర్భంగా చనగాని దయాకర్ అధ్వ-
ర్యంలో ఓయూ ఆర్ట్స్ కళాశాల వద్ద కేక్ కట్ చేసి విద్యార్థులు ,నిరుద్యో-
గులు సంబరాలు చేసుకున్నారు. ఈ కార్యక్రమంలో టిపిసిసి జనరల్ 
సెక్రటరీ బాలలక్ష్మి, ఎన్ ఎస్ యూ ఐ విద్యార్థి నాయకుడు మేడ శ్రీను, 
విద్యార్థులు  పాల్గొన్నా రు. ప్రజాపాలన 30 రోజులు పూర్తి చేసుకున్న సం -
దర్భంగా ముఖ్యమంత్రి రేవంత్ రెడ్డికి మంత్రులకు ఎమ్మెల్యేలకు ఓయూ 
ఆర్ట్స్ కళాశాల వేదికగా శుభాకాంక్షలు తెలిపారు. కొట్లాడి  తెచ్చుకున్న  
తెలంగాణ రాష్ట్రంలో ప్రజలకు ఒక స్వేచ్ఛా,సమానత్వం,స్వయంపాలన 
ఒక కాంగ్రెస్ పార్టీ తోనే సాధ్యం అనేది ఈ ముప్పై రోజుల్లో నే నిరూపిం-
చుకున్నారు.ఈ ముప్పై రోజుల్లో నే అనేక సంస్కరణలు జరిగాయి,గత 
ప్రభుత్వం పోరాడే హక్కును కాలరాసింది.ఈ ముప్పై రోజులు ప్రజలకు 
ఇచ్చిన హామీలు నెరవేర్చడంలో ముఖ్యమంత్రి,మంత్రులు అహర్నిశలు 
కృషి చేస్తున్నారు.ఇంకా ముందు ముందు కాంగ్రెస్ పార్టీ సుపరిపాలన 
కొనసాగిస్తుంది అని దయాకర్ తెలిపారు.

కాంగ్రెస్ నేతపై దాడి..
తీవ్రగాయాలు

- జయభేరి, హైదరాబాద్ :
జూబ్లీ హిల్స్ నియోజకవర్గం రహమత్ నగర్ కాంగ్రెస్ నాయకుడు 
వేముల యాదయ్యపై దాడి జరిగింది. ఎన్నికలలో జూబ్లీహిల్స్  బిఆర్ఎ -
స్ ఎమ్మెల్యే మాగంటి గోపీనాథ్ కు  వ్యతిరేకంగా ప్రచారం చేసాడని 
యాదయ్య ఆరోపించాడు.  బోరబండ పోలీస్ స్టేషన్లో    ఎమ్మెల్యే  అనుచ -
రుల పై  ఫిర్యాదు  చేసాడు.  వేముల యాదయ్య పై  ఆదివారం రాత్రి గుర్తు-
తెలియని అగంతకులు దాడి చేశారు. ఈ దాడిలో వేముల యాదయ్య కు 
తీవ్ర గాయాలు పాలై ఆసుపత్రుల్లో  చికిత్స పొందుతున్నారు

ఇసుక లారీలను నియంత్రించాలి
- జయభేరి, ములుగు :

ఇసుక లారీలను నియంత్రించాలని అధికారులను  మంత్రి సీతక్క ఆదే-
శించారు. అధిక లోడు వచ్చే లారీలతో రోడ్లు  మొత్తం గుంతలు ఏర్పడి 
ప్రమాదాలు జరుగుతున్నాయి. మేడారం జాతర దృశ్యా ఇసుక లారీల 
వలన ప్రమాదాలు జరిగే అవకాశం ఉంది. భక్తులకు ఎలాంటి ఇబ్బం -
దులూ లేకుండా చూడాల్సిన బాధ్యత మన  అందరిపైన ఉంది. ఓవర్ 
లోడ్ తో వచ్చే లారీలను అనుమతించకుండా అధికారులు చర్యలు 
తీసుకోండి. మేడారం జాతర పనుల విషయములో అలసత్వం వహిస్తే 
సహించేది లేదని అన్నారు. అధికారులను అయితే ఇంటికి...కాంట్రాక్ట-
ర్లు  అయితే బ్లా క్ లిస్ట్ లోకి వెళ్తారు మంత్రి హెచ్చరించారు.

అక్రమ గంజాయి రవాణా చేస్తు న్న అంతర్ రాష్ట్ర నిందితులను  అరెస్ట్ చేసిన 
నల్లగొండ జిల్లా  పోలీస్ SP, చందనా దీప్తి IPS నలుగురు  నిందితులు 
అరెస్ట్ వీరి వద్ద నుండి 168 గంజాయి ప్యాకెట్ల (336 కిలోలు)  గంజాయి 
(సుమారు   84 లక్షల  విలువ) ఒక డిసియం, మూడు సెల్ ఫోన్స్ స్వాదీనం.

- జయభేరి, నల్లగొండ

సి.ఎం.డి బలరాంను 
కలిసిన బి ఎం ఎస్ నేతలు

- జయభేరి, ఇల్లందు : 
 సింగరేణి సిఎండిగా నూతన బాధితులు చేపట్టిన బలరాం నాయకులు బిఎంఎస్ 
నేతలు సోమవారం మర్యాదపూర్వకంగా కలిశారు. అనంతరం పుష్పకచం 
అందజేసి నూతన సంవత్సరం శుభాకాంక్షలు తెలిపారు. సింగరేణి ఇల్లందు 
ఏరియా అభివృద్ధి కోసం నూతన గనులు ఏర్పాటుకు తగు చర్యలు తీసుకోవాలని 
నేతలు సిఎండిని కోరారు .ఈ కార్యక్రమంలో.ఈ కార్యక్రమం లో ఇల్లందు ఏరియా 
వైస్ ప్రెసిడెంట్. నాయని సైదులు సెక్రటరీ. లీలాకృష్ణ సెంట్రల్ కమిటీ మెంబర్ 
ఆరుట్ల మాధవరెడ్డి ప్రవీణ్, ప్రదీప్ తదితరులు పాల్గొన్నా రు.

ఉప్పల్ నియోజకవర్గ పరిధిలోని కల్యాణ లక్ష్మి, షాది ముభారక్ చెక్కు -
లకు సంబందించిన ఫైల్స్ మీద సంతకం చేసిన ఉప్పల్ ఎమ్మెల్యే 
బండారి లక్ష్మారెడ్డి. 

- జయభేరి, ఉప్పల్ 

పట్ట భద్రుల ఎమ్మెల్సీ ఓటుకై 
దరఖాస్తు  చేసుకోండి
u	 1వ వార్డు  కౌన్సిలర్ వార రవి 

- జయభేరి, ఇల్లందు :
ఎమ్మెల్సీ ఓటు హక్కు నమోదు కొరకు ఆన్ లైన్ ద్వారా కావలసిన పత్రాలు డిగ్రీ 
మెమో ఒరిజినల్ లేదా ప్రొవిషనల్ సర్టిఫికేట్, ఓటర్ ఐడి కార్డు , పాస్ ఫోటో, ఆధార్ 
కార్డు , ఫోన్ నంబర్, ఇ-మెయిల్ ఐడి, ఆన్ లైన్ ద్వారా మాత్రమే కావలసినవని, 
ఎమ్మెల్సీ ఓటుకు అర్హు లైన వారు డిగ్రీ 2020 నవంబర్ లోపు పూర్తి చేసి ఉండాలని, 
డిసెంబర్ 30 నుండి ఫిబ్రవరి 6 వరకు తమ ఓటు హక్కు నమోదు చేసుకోగలరని 
వార రవి తెలిపారు.

భక్తిశ్రద్ధ లతో తలంబ్రాల పంపిణీ
- జయభేరి, ఇల్లందు :

పట్టణంలోని 13వ వార్డు  ఆర్ అండ్ ఆర్ కాలనీ లో అయోధ్య రామాలయం 
నుండి వచ్చిన అక్షింతలను ప్రతి ఇంటికి భక్తిశ్రద్ధలతో పంపిణీ చేస్తూ అయోధ్య 
రామాలయం యొక్క విశిష్టతను వివరిస్తూ తలంబ్రాలు పంపిణీ చేయడం 
జరిగింది. ఈ కార్యక్రమంలో మడుగు వెంకటలక్ష్మి,మనిమాల, అనూష,నరసింహ 
రెడ్డి, రజిత్ తదితరులు పాల్గొన్నా రు.

సుఖీభవ చాయ్ అవుట్ లెట్ ని 
ప్రారంభించిన ఎమ్మెల్యే బండారి 

దరఖాస్తు లు ఆన్ లైన్ 
నమోదులో తప్పులు దొర్లవద్దు  -

మున్సిపాలిటి కార్మికుల వేతనాలు తక్షణమే 
ఇవ్వాలని సీఐటీయూ ఆధ్వర్యంలో ధర్నా



అగ్ర నాయకానాయికలు విజయ్‌ దేవరకొండ-రష్మిక మందన్న ప్రేమలో ఉన్నారంటూ 
గత కొంతకాలంగా వార్తలొస్తున్న విషయం తెలిసిందే. ‘గీత గోవిందం’ ‘డియర్‌ 
కామ్రేడ్‌’ చిత్రాల్లో  కలిసి నటించిన ఈ జంట పర్సనల్‌ లైఫ్‌లో చాలా సన్నిహితంగా 
ఉంటారు. ఇరు కుటుంబాల మధ్య కూడా చక్కటి స్నేహసంబంధాలున్నాయి. ఈ 
నేపథ్యంలో వీరిద్దరి లవ్‌ ఎఫైర్‌పై అనేక కథనాలొచ్చాయి. అయితే తాము కేవలం 
స్నేహితులం మాత్రమేనని, తమ మధ్య ఎలాంటి ప్రేమబంధం లేదని ఈ తారలిద్దరూ 
అనేక సందర్భాల్లో  వివరణ ఇచ్చారు. అయినా సోషల్‌మీడియాలో వార్తలు ఆగడం 
లేదు. ఫిబ్రవరి నెలలో విజయ్‌ దేవరకొండ-రష్మిక మందన్న నిశ్చితార్థం చేసుకోబోతు -
న్నారంటూ పలు జాతీయ వెబ్‌సైట్లలో వార్తలొచ్చాయి. తాజాగా వీటిపై విజయ్‌ దేవ -
రకొండ టీమ్‌ క్లారి టీ ఇచ్చింది. ఆ వార్తల్లో  ఎలాంటి నిజం లేదని, సోషల్‌మీడియాలో 
వస్తున్న వార్తలను నమ్మొద్దని కోరింది. ప్రస్తుతం విజయ్‌ దేవరకొండ.. పరశురామ్‌ 
దర్శకత్వంలో ‘ఫ్యామిలీ స్టార్‌ ’ చిత్రంలో నటిస్తున్న విషయం తెలిసిందే.

సినిమా
4 మంగళవారం

09.01.2024

Printed and Published & Owned by MOTHE RAGHU THIRUPATHI REDDY, Printed at DOLPHIN GRAPHICS, #24-88/1, L.N. Colony, IDA Uppal, Hyderabad, Medchal-Malkajgiri, telangana-500039.  

Publishedat # 2-20-2/71/C, Ganesh Nagar, Uppal, Hydrebad, Medchal-Malkajgiri-500039.  Editor: M. R. Thirupathi Reddy. Cell: 9391 544 889  RNI No: TELTEL12264. email: jayabherinews@gmail.com, www.jayabheridaily.com

అర్జు న్‌ రెడ్డి  భామ 
చూపుల వలలో చిక్కేదెవరో?
‘అర్జు న్‌రెడ్డి’ సినిమాతో తెలుగు ప్రేక్షకులకు ‘ప్రీతి’గా సుపరిచితురాలు 
షాలినీ పాండే. ఈ ఉత్తరాది బ్యూటీ తన తొలిచిత్రంతోనే కుర్రకారు 
గుండెల్ని కొల్లగొట్టింది. తనదైన నటనా పాటవాన్నీ ప్రదర్శించిది. 
‘మహానటి’, ‘ఎన్టీఆర్‌ కథానాయకుడు’ వంటి సినిమాల్లో  కొన్నిప్రత్యేక 
పాత్రలు పోషించింది. ‘100% లవ్‌’కి రీమేక్‌గా వచ్చిన ‘100% కాద-
ల్‌’తో ఈ అమ్మడు తమిళ చిత్ర పరిశ్రమలోకి అడుగుపెట్టింది. ‘118’లో 
కళ్యాణ్‌రామ్‌తో, ‘ఇద్దరిలోకం ఒకటే’లో రాజ్‌ తరుణ్‌తో రొమాన్స్‌ చేసి-
నప్పటికీ ఎప్పుడూ టాప్‌ లీగ్‌లోకి రాలేకపోయింది. ‘గొరిల్లా ’, ‘సైలెన్స్‌’ 
వంటి సినిమాలు ప్రేక్షకులను ఆకట్టు కోలేకపోవడంతో ఆమెకు తమిళం -
లోనూ అదే పరిస్థితి ఎదురైంది. రణ్‌వీర్‌సింగ్‌ హీరోగా హిందీలో ‘జయేష్‌ 
భాయ్‌ జోర్దా ర్‌’తో తన కెరీర్‌ టేకాఫ్‌ అవుతుందని ఆమె అంచనా వేసింది. 
యష్‌ రాజ్‌ ఫిల్మ్‌ నిర్మించిన ఈ సినిమా డిజాస్టర్‌గా మారి ఈ సొగసరి 
ఆశలన్నీ ఆవిరైపోయాయి. ప్రస్తు తం షాలిని చేతిలో ‘మహారాజా’ తప్ప 
సినిమాలేవీ లేవు. అయితే ఈ జబల్‌పూర్‌ జాణ తన గ్లా మర్‌కు సంబం-
ధించిన దృశ్యాలు సోషల్‌ మీడియాలో అప్‌లోడ్‌ చేస్తూ  ఎప్పుడూ వార్తల్లో  
నిలిచేందుకు ప్రయత్నిస్త ోంది. ‘అర్జు న్‌రెడ్డి’ రోజులతో పోల్చితే చాలా 
స్లిమ్‌గా మారింది ఈ అమ్మడు. ట్రెండీ దుస్తు ల్లో  తన స్లిమ్‌ బాడీని ప్రద-
ర్శించడానికి ఏమాత్రం వెనుకాడటంలేదు. తన ఫొటోషూట్స్‌ అందరికీ 
పంచుతూ అభిమానుల్లో  వేడిని పుట్టిస్త ోంది. ఇటీవల ఓ స్విమ్మింగ్‌ ఫూల్‌ 
క్లిక్‌తో అందరినీ ఆశ్చర్యపరిచింది. తన ఒంపుసొంపులన్నీ ఆరబోస్తూ  
ముద్దు గా ముఖం పెట్టిన ఈ భామ చూపుల వలలో దర్శక నిర్మాతలు 
చిక్కుతారా?.. అవకాశాలు ఇస్తా రా వేచిచూడాలి!

రక్తపుటేరుల ఎర్రసముద్రం
అగ్ర హీరో ఎన్టీఆర్‌ నటిస్తున్న పాన్‌ ఇండియా చిత్రం ‘దేవర’ నిర్మాణం నుంచే ఇటు ప్రేక్షకులతో పాటు అటు ఇండస్ట్రీ వర్గాల్లో   
కూడా ఆసక్తినిరేకెత్తిస్తున్నది. కొరటాల శివ దర్శకత్వంలో రెండు భాగాలుగా ఈ చిత్రాన్ని తెరకెక్కిస్తున్నారు. తొలిభాగం 
ఏప్రిల్‌ 5న ప్రపంచవ్యాప్తంగా ప్రేక్షకుల ముందుకురానుంది. జాన్వీకపూర్‌ కథానాయికగా నటిస్తున్నది. సోమవారం ఈ 
సినిమా ఫస్ట్‌గ్లింప్స్‌ను విడుదల చేశారు. సముద్రం నేపథ్యంలోని పోరాట ఘట్టా లతో గ్లింప్స్‌ ఉత్కంఠగా సాగింది. ఎన్టీఆర్‌ 
రౌద్రరసపూరిత అభినయంతో ఆకట్టు కున్నారు. విజువల్స్‌ అంతర్జా తీయ ప్రమాణాలతో కనిపించాయి. ఎర్ర సముద్రంలో 
ప్రత్యర్థు లను ఊచకోత కోస్తూ రక్తపాతం సృష్టిస్తూ ఫెరోషియస్‌ లుక్‌లో కనిపించారు ఎన్టీఆర్‌. ‘ఈ సముద్రం చేపల కంటే 
రక్తాన్నే ఎక్కువగా చూసింది అందుకే దీన్ని ఎర్ర సముద్రం అంటారు’ అంటూ ఎన్టీఆర్‌ చెప్పిన డైలాగ్‌ హైలైట్‌గా నిలిచింది. 
ప్రకాష్‌రాజ్‌, శ్రీకాంత్‌, టామ్‌ షైన్‌ చాకో, నరైన్‌ తదితరులు నటిస్తున్న ఈ చిత్రాన్ని నందమూరి కల్యాణ్‌రామ్‌ సమర్పణలో 
ఎన్టీఆర్‌ ఆర్ట్స్‌, యువసుధ ఆర్ట్స్‌ పతాకాలపై మిక్కిలినేని సుధాకర్‌, హరికృష్ణ కె నిర్మిస్తున్నారు. అనిరుధ్‌ రవిచందర్‌ స్వరకర్త.

వాడొక బ్రేకుల్లేని లారీ
గుంటూరు రౌడీ రమణ…అతనిది కేర్‌లెస్‌ యాటిట్యూడ్‌. ఎవ్వరినీ లెక్కచేయడు. ‘చూడంగానే మజా వచ్చిందా? హార్ట్‌బీట్‌ పెరిగిందా? 
ఈల ఏయాలనిపించిందా?..ఇదీ తన గురించి తాను ఇచ్చుకున్న ఇంట్రడక్షన్‌. ఇంతకి రౌడీ రమణ గుంటూరులో చేసే హంగామా 
ఏమిటో తెలియాలంటే ‘గుంటూరు కారం’ సినిమా చూడాల్సిందే. మహేష్‌బాబు కథానాయకుడిగా త్రివిక్రమ్‌ దర్శకత్వంలో తెరకెక్కిన ఈ 
చిత్రం ఈ నెల 12న విడుదలకానుంది. ఆదివారం థియేట్రికల్‌ ట్రైలర్‌ను రిలీజ్‌ చేశారు. ఇందులో గుంటూరు రమణగా మహేష్‌బాబు 
పాత్రను పరిచయం చేశారు. ‘మీరు మీ పెద్దబ్బాయిని అనాథగా వదిలేశారని అంటున్నారు..దానికి మీరేం చెబుతారు’ అనే వాయిస్‌ 
ఓవర్‌తో ఎమోషనల్‌గా మొదలైన టీజర్‌..యాక్షన్‌, కామెడీ అంశాలతో ఆకట్టుకుం ది. మహేష్‌బాబు తనదైన శైలి యాక్షన్‌, సంభాష-
ణలతో మెరిశారు. ‘వాడొక బ్రేకుల్లేని లారీ..ఎవడాపుతాడు’ అనే ప్రకాష్‌రాజ్‌ డైలాగ్‌ హీరో రమణ యాటిట్యూడ్‌ను తెలియజెప్పింది. 
‘రమణ..నీ లైఫ్‌ ఒక మిరాకిల్‌ రా బాబు..’ అంటూ మహేష్‌ తన గురించి చెప్పుకునే పంచ్‌తో ట్రైలర్‌ ముగిసింది. హారిక అండ్‌ హాసిని 
క్రియేషన్స్‌ పతాకంపై ఎస్‌.రాధాకృష్ణ (చినబాబు) నిర్మించిన ఈ చిత్రంలో శ్రీలీల, మీనాక్షి చౌదరి కథానాయికలుగా నటించారు. తమన్‌ 
సంగీతాన్నందించారు.

నిశ్చితార్థ 
వార్తలన్నీ 
అబదధ్ం




